
“CIRI UTAMA PEMIMPIN YANG KU CARI”.1

-~

- - ® z 5
hie 1AAah G @ijudwy sa;} 24 y\ al ¥ ui’ )

-

daialy allp ey aras Ga ’w*jd*ar,@m EY
|

um
A x 0wt 4 A G o& of 15 5 4y~ o awy.377-% o - 131
Jlﬁd&ﬁg\l&‘d)ﬁ.&\@\i\jé&/ﬁj\'&\\ﬁl'uM\L@\M‘SMLA\

}w°

(O ssiall
55,255 w8 B 011,801 0 NGl o us b 0

@OW e—’-") Y‘

ita bersyukur dengan nikmat Islam dan Iman yang telah kita kecapi selama ini
dengan berusaha menambahkan ilmu dan amal serta ketakwaan kita kepada Allah
SWT dengan melaksanakan segala perintah-Nya dan meninggalkan segala
larangan-Nya. Marilah kita sentiasa membina ketakwaan dengan beramal ibadah
kepada Allah dan mengikut sunnah Rasul-Nya, memperbanyakkan zikir kepada
Allah SWT dan memperbanyakkan selawat dan salam ke atas Rasul-Nya, mudah-
mudahan akan menjadikan kita insan bertakwa dan beroleh kejayaan di dunia dan
di akhirat.

Marilah kita bersama-sama menghayati khutbah yang bertajuk “CIRI UTAMA
PEMIMPIN YANG KU CARI”, mudah-mudahan akan memberi manfaat dalam
kehidupan kita.

Pemimpin yang berjaya adalah seorang pemimpin yang bersifat takwa yang
dapat melahirkan dirinya sebagai pemimpin yang diteladani yang dapat memimpin
dirinya ke arah kebaikan dan kebenaran, malah ia mampu memimpin keluarga,
masyarakat dan negara.

Antara asas utama kepimpinan berdasarkan ayat al-Quran dalam
mugaddimah tadi ialah perlunya sebagai pemimpin bersifat amanah dan adil kepada
ahli atau rakyatnya. Pemimpin yang bersifat amanah dan adil bukan sekadar retorik
tetapi dibuktikan dengan perbuatan dan amalan. Sifat ini mesti dimiliki oleh
pemimpin dan menjadikan ia sebagai prinsip asas kepimpinannya agar ia dipercayai
dan dihormati. Sebaliknya jika prinsip asas ini diabaikan maka hilanglah

kepercayaan, keyakinan dan penghormatan kepada seseorang pemimpin itu.

Prinsip asas utama inilah yang akan melahirkan budaya kerja iaitu tadbir urus
yang baik. Tadbir urus yang baik itu ialah bagaimana sesebuah institusi itu dapat

mengurus sesuatu amanah itu bebas daripada penyelewengan dan korupsi.

Peranan penting seseorang pemimpin ini pernah dijelaskan dalam sebuah
hadis daripada Abdullah bin Umar Radiallahuanhuma bahawa Rasulullah SAW
bersabda:

‘Setiap orang daripada kamu adalah pemimpin dan setiap kamu
bertanggungjawab terhadap apa yang dipimpinnya, seorang pemimpin akan ditanya
berkenaan rakyatnya, seorang suami akan ditanya berkenaan keluarganya dan
orang di bawah tanggungjawabnya dan seorang isteri akan ditanya berkenaan
urusan dalam rumah suaminya dan ahli keluarganya.”

(Riwayat al-Bukhari dan muslim).

Rasulullah SAW adalah pemimpin yang memenuhi fitrah manusia sejagat
melalui sifat-sifat dan keperibadian yang tinggi dan mulia seperti sifat siddiq (berkata
benar), amanah (tidak khianat), tabligh (menyampaikan tidak menyembunyikan) dan
fatanah (bijaksana tidak bodoh). Menurut sirah, sebelum Baginda diangkat menjadi
Rasul pemimpin Quraisy pernah memberi gelaran ‘al-Amin' kepada Baginda kerana
ketinggian sifat integriti dan akauntabiliti Baginda dalam memberi perkhidmatan
cemerlang kepada masyarakat. Gelaran 'al-Amin’' ini telah membangkitkan dan
mencetuskan rasa keyakinan dan kepercayaan berterusan kepada sebahagian
besar masyarakat Quraisy terhadap Rasulullah SAW.

Walaupun mehnah yang dihadapi oleh Baginda cukup sengit seperti pernah

ditawarkan jawatan raja, wanita cantik, dan harta kekayaan agar Rasulullah SAW

tidak meneruskan dakwah mengajak manusia kepada Islam oleh pemimpin-

pemimpin kanan Quraisy, namun Rasulullah SAW menolak semua tawaran itu

lantaran kekuatan integriti dan maruah kepimpinan Baginda yang tinggi dan ampuh.

Keadilan Rasulullah dapat dilihat ketika Fatimah meminta baginda
memberikan kepadanya seorang hamba dari harta rampasan bagi membantunya
membuat kerja-kerja rumah, tetapi baginda mengesyorkan puterinya itu supaya
mengamalkan tasbih 33 kali, tahmid 33 kali dan takbir 34 kali.

Sebenarnya kisah ini telah mengkhabarkan kepada kita bahawa Rasulullah
SAW walaupun Baginda seorang pemimpin sebuah Negara jelas lebih
mengutamakan Ahlu Suffah yang hidup susah berbanding mengutamakan diri dan
keluarganya. Semua khadam perempuan itu dijual oleh Rasulullah SAW dan
wangnya digunakan bagi membantu Ahlu Suffah tersebut yang selama ini hidup
fakir menumpang di pangkin-pangkin serambi masjid. Walaupun Baginda seorang
pemimpin negara tetapi Baginda lebih mementingkan maslahah orang lain daripada
maslahah ahli keluarganya sendiri. Baginda tidak mengutamakan kroni atau
golongan yang ada disekeliling Baginda tetapi maslahah rakyatnya lebih

diutamakan.

Pemimpin yang kita cari ialah pemimpin yang bersifat kepimpinan rasul iaitu
bersifat amanah, adil, tulus, telus, bijaksana dan berintegriti tinggi di sisi Allah SWT.
Daripada sinilah pemimpin dirujuk sebagai pemimpin yang dihormati dan disegani.
Pemimpin juga bukan sekadar untuk mendapatkan kuasa. Kuasa adalah suatu taklif
atau amanah yang dipertanggungjawabkan oleh Allah SWT. Amanah dalam
kepimpinan tidak hanya terhubung dengan Allah sahaja, tetapi hikmahnya akan
melimpah semula kepada umat manusia. Pemimpin yang adil, berintegriti dan dekat
dengan Allah sentiasa menghisab dan muhasabah diri supaya nilai integriti itu akan

sentiasa menyinari sesiapa yang berada di sampingnya.

Berlaku adil pada diri dan orang lain amat dituntut dalam agama. Pemimpin

adalah ikon kepada pengikutnya yang meletakkan thigah dan kepercayaan tinggi

terhadapnya. Ketidakadilan dalam memimpin, sering menipu pengikut, bicara

lidahnya hebat untuk mempengaruhi orang lain, hilang malu kepada Allah adalah

pemimpin yang termasuk dalam kelompok melakukan kefasikan dan kezaliman.

Allah SWT amat melarang pemimpin seperti ini dan tidak layak untuk menjadi
pemimpin. Allah SWT berfirman dalam Surah Al-Anfal ayat 27:

“Wahai orang-orang yang beriman! Janganlah kamu mengkhianati (amanah)
Allah dan Rasul-Nya dan (janganlah) kamu mengkhianati amanah-amanah kamu,

sedang kamu mengetahui (salahnya).”

Oleh itu kita menyeru kepada pemimpin dan bakal pemimpin wajib memiliki
prinsip teras ini. Seandainya ciri-ciri ini tercalar dengan pelbagai persoalan akhlak
yang buruk, ia bakal menghakis keyakinan rakyat dan menjadi sumber fitnah kepada
ummat sejagat. Pemimpin Islam tidak sekadar diberikan kuasa dan meminta kuasa.
Di sebalik kuasa itu ada amanah yang besar yang mesti dilunaskan dan
dipertanggungjawabkan di sisi Allah SWT.

Kesimpulan daripada khutbah ini adalah:

1. Umat Islam hendaklah memilih pemimpin yang mempunyai ciri-ciri
kepimpinan Rasulullah SAW yang bersifat benar tidak menipu, beramanah tidak
khianat, menyampaikan tidak menyembunyikan dan cerdik tidak bodoh.

2. Umat Islam hendaklah memilih pemimpin yang berusaha mengatasi
kesukaran rakyatnya, sangat mengambil berat dan sayang kepada orang-orang
yang beriman. 19

3. Umat Islam hendaklah memilih pemimpin yang lebih mengutamakan
maslahah rakyatnya daripada kepentingan serta maslahah peribadi atau ahli
keluarganya.

4, Umat Islam hendaklah berijtihad menggunakan seluruh daya dan
upaya dengan pertimbangan mengikut prinsip-prinsip Islam ketika mengundi

memilih pemimpin yang dapat menjaga kepentingan umat dan agama Islam.

“Dan apabila dikatakan kepada mereka: Janganlah kamu membuat bencana
dan kerosakan di muka bumi, mereka menjawab: Sesungguhnya kami orang-orang
yang hanya membuat kebaikan. Ketahuilah! Bahawa sesungguhnya mereka itulah
orang-orang yang sebenar-benarnya membuat bencana dan kerosakan, tetapi | 21
mereka tidak menyedarinya.”

(al-Bagarah : 11-12).

Marilah sama-sama kita bertakwa kepada Allah SWT dengan melakukan

ketaatan kepada-Nya dan menjauhkan diri daripada perbuatan keji dan maksiat. 4

Ya Allah, kurniakanlah petunjuk kepada kami untuk mendirikan solat fardu

lima waktu secara berjemaah, menunaikan zakat melalui Lembaga Zakat Selangor,

mewakaf harta melalui Perbadanan Wakaf Selangor dan menginfakkan harta pada 16
Tabung Infak Jariah Umat Islam Selangor (TIJARI) dan kepada anak-anak yatim
melalui Yayasan Islam Darul Ehsan (YIDE).
Jadikanlah kami antara hamba-Mu yang menjaga amanah. Kuatkan iman
kami agar menjauhi perbuatan khianat serta jauhkan kami termasuk dalam golongan
17

yang mengabaikan tanggungjawab dan jauhi negeri dan negara kami daripada

kehancuran disebabkan perbuatan rasuah.

Serahkan tanggungjawab memimpin negara kami kepada hamba-Mu yang
amanabh dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri
Selangor rumah-rumah-Mu yang aman, mempersatukan dan menjadi nadi kekuatan

ummah.

